
SOALAN:

Dato' Sri Ikmal Hisham Bin Abdul Aziz [Tanah Merah] minta 
MENTERI DALAM NEGERI menyatakan apakah 
perkembangan berhubung penyelarasan piawaian prosedur 
operasi Standard (SOP) agensi-agensi berkaitan dalam 
menangani jenayah rentas sempadan.



JAWAPAN:

Tuan Yang Di-Pertua,

Satu pendekatan yang holistik telah diambil bagi menangani 
jenayah rentas sempadan. Antara usaha yang telah dilaksanakan 
adalah mewujudkan kerjasama strategik Angkatan Tentera 
Malaysia (ATM) dengan Polis Diraja Malaysia (PDRM) di bawah 
program National Blue Ocean Strategy (NBOS) di mana anggota 
ATM dan PDRM bekerjasama dalam melaksanakan kawalan dan 
operasi di sempadan Malaysia-Thailand.

Selain itu, pelbagai agensi kerajaan telah diletakkan di semua 
pintu-pintu masuk utama negara Malaysia-Thailand bagi 
memastikan keselamatan negara dengan menguatkuasakan 
undang-undang di bawah agensi masing-masing.

Agensi Kawalan Sempadan Malaysia (AKSEM) yang ditubuhkan 
ialah salah satu in is ia tif yang telah diambil oleh KDN bagi 
meningkatkan lagi kawalan keselamatan di sempadan darat 
negara. AKSEM yang terdiri daripada gabungan pelbagai agensi 
penguatkuasaan seperti Polis Diraja Malaysia (PDRM), Jabatan 
Kastam Diraja Malaysia (JKDM), Jabatan Imigresen Malaysia 
(JIM), Agensi Anti Dadah Kebangsaan (AADK) dan Lembaga 
Kenaf dan Tembakau Negara (LKTN) di bawah satu pasukan 
petugas dilihat dapat mengambil tindakan yang lebih berkesan,



holistik dan bersepadu dalam membendung jenayah rentas 
sempadan di sempadan Malaysia -  Thailand.

Pada ketika ini, in isiatif telah diambil oleh AKSEM di mana satu 
draf Standard Operating Prosedure (SOP) Agensi Kawalan 
Sempadan Malaysia (AKSEM) telah disediakan bagi menyelaras 
operasi penguatkuasaan agensi-agensi yang bertanggungjawab 
di sempadan darat negara. SOP ini kelak akan menjadi panduan 
kepada agensi-agensi yang terlibat dalam usaha menangani 
jenayah rentas sempadan. Ini juga adalah salah satu persediaan 
untuk AKSEM diperluaskan ke sempadan darat negara di Sabah 
dan Sarawak secara berfasa menjelang tahun 2020 dalam usaha 
meningkatkan kawalan sempadan negara secara 
keseluruhannya.


